
Asisko gutuna

Asis Sarea eguneroko bizimoduan espiritualtasun frantziskotarra ezagutu edo partekatu nahi du-
ten lagunen sare sozial irekia da.

Duela zortziehun urte, urriaren 3ko larunbat gauez, Asisko Frantzisko hil zen. Bere elizatxo mai-
tean hil zen, Portziunkulan. Hil baino pixka bat lehenago, azken ahapaldia erantsi zion Izakien 
Kantuari: “Goretsia zu, Jauna, gorputzeko gure arreba heriotzagatik”.

Heriotza bizi osoan daukagu lagun, bizitzaren 
parte da. Batzuetan ahaztu egiten zaigu, urrun 
sentitzen dugu. Beste zenbaitetan, ordea, mu-
turraren aurrean jartzen zaigu: gaixotasun bat 
dela, adina dela, edo maite dugun norbait joan 
delako... Zenbait egoeratan beldurrez, amorruz 
eta itxaropenik gabe bizitzen dugu; beste kasu 
batzuetan, aldiz, gogoz desiratuz, sufrimenduen 
amaiera delakoan. Bibliak berak ere harritu-
ta eta nahasturik uzten gaitu Elias profetaren 
ahotan hitz hauek jartzean: “Utz nazazu hiltzen 
jada, Jauna”. Frantziskok, berriz, arreba dei-
tzen dio.

Heriotzari aurre egiteko era eta bizitzari heltze-
ko modua lotuta daude. Heriotzaren beldurrez 
bizi daiteke, eta bizitzaren beldurrez; eta sarri, 
eskutik doaz. Bizitzari kemenez ekiten dionak, 
merezi duen horretan indarrak xahutzen ditue-
nak, bere egunak bizitzaz betetzen dituenak... 
horrek esker onez begira diezaioke bizi izanda-

ko guztiari bide amaieran, eta bakean har deza-
ke heriotza. Frantziskok honela esan zuen az-
kenean: “Nik bete dut nire eginkizuna; Kristok 
erakuts diezazuela zeuena betetzen”.

Besteen alde bere bizia eman duena lasai egon 
daiteke: bere bizitza ez da galdu eta ez da gal-
duko; bizirik jarraituko du besteen bizitzetan 
eta bihotzetan. Eta, Jesusen hitzetan sinetsita, 
badaki Jainko Aitaren bihotzean ondo gorde-
ta eta besarkatuta dagoela. Halaxe sinesten du 
Frantziskok.

Frantziskok ez du heriotza pairatzen, heriotza 
bizi egiten du. Ondo daki zer egin nahi duen 
une horretan: begirada Jesukristorengana itzu-
li, anaiez inguratuta egon, bedeinkatu, eskertu 
eta otoitz egin. Bere heriotza ospatu egiten du, 
Jesusen heriotzarekin bat eginez eta Aitaren es-
kuetan utziz bere burua, harengandik baitatoz 
ondasun eta bizi guztiak. Heriotza ez da etsaia, 
heriotza arreba da.

Ondoren, Jesusek, guztia betea zegoela jakinik, Liburu Santuak esana erabat bete zedin, esan zuen: 
«Egarri naiz». Bazen han pitxer bat ozpinez betea. Orduan, belaki bat ozpinetan busti eta, kanabera 
bati muturrean erantsirik, ahora hurbildu zioten. Ozpina edan zuenean, Jesusek esan zuen: «Betea 
da dena». Eta, burua makurtuz, azken arnasa eman zuen.

Ebanjelio pasartea: Jn 19,28-30

Gogoetarako gaia
Arreba heriotza

Anaiek saminki negarrez, kontsolatu ezinik jarraitzen zutela, aita san-tuak ogia ekartzeko agindu zuen, 
bedeinkazioa esan, zatitu eta puska bana eman zien jateko. Gero, Ebanjelioen liburua ekarraraziz, Pazko-
-jaia gainean zen hasten den San Joanen Ebanjelioko pasartea irakurtzeko eskatu zien. Honela Jaunak bere 
ikasleekin ospatu zuen Afari guztiz santua gogoratzen zuen. Jaunaren Afariaren oroigarria berritzeko egin 
zuen, hain zuzen, hau guztia, bere anaiei zien maitasun samurra erakutsiz.
Jaunarengana igaro aurretik gelditzen zitzaizkion egun apurrak gorespenean eman zituen, eta bere lagun 
maite-maiteak berarekin Kristo goratzera gonbidatuz. Berak, ahal izan zuen moduan, salmo hau abesteari 
ekin zion: Oihuka degiot jaunari deiadar, oihuka degiot jaunari erregu. Eta gero anaiei: «Azkenera iritsi naizela 
ikustean, jar nazazue lurraren gainean biluzik, herenegun ikusi ninduzuen bezala, eta utz nazazue horrela 
etzanik, kilometro bat patxadan ibiltzeko behar den denboran».
Heldu zen, azkenik, ordua eta, Kristoren misterio guztiak beregan buruturik, Jainkoagana egin zuen he-
gan zoriontsu.(2Zel 217)

Frantziskotar espiritualtasuna

Goi-goiko, ahalguztidun, Jaun ona,  
zureak gorespenak, aintza, ohorea  
	 eta bedeinkapen dena.  
Zuri, Goi-goiko horri, dagozkizu bakarrik,  
eta ez da gizakirik zu aipatzeko duin denik. 
Goretsia zu, ene Jauna, zeure sorkari guztiekin,  
batez ere anaia eguzki jaunarekin:  
bera da egun-argia eta berarekin diguzu egiten argi.  
Eder eta distiratsu da dirdira bizitan:  
zure, Goi-goiko horren, irudi da. 
Goretsia zu, ene Jauna, arreba ilargi  
	 eta izarrengatik:  
argi, bitxi eta eder dituzu zeruan jarri. 
Goretsia zu, ene Jauna, anaia haizearengatik,  
eta aire, laino, oskarbi eta edozein eguraldigatik:  
beronen bidez ematen diezu mantenua  
	 zeure sorkariei.
Goretsia zu, ene Jauna, arreba urarengatik:  
txit ongarri da, apal, bitxi eta garbi. 
Goretsia zu, ene Jauna, anaia suarengatik:  
beronen bidez argitzen duzu gaua  
eta ederra da, alaia, sendoa eta indartsua. 

Goretsia zu, ene Jauna, gure arreba  
	 ama-lurragatik:  
berak gaitu mantentzen eta gobernatzen,  
eta hainbat fruitu, lore koloretsu  
eta belar sortarazten.
Goretsia zu, ene Jauna, zure amodioz  
	 dutenengatik barkatzen 
eta gaixotasuna eta larrialdia eramaten:
zorionekoak bakean sufritzen dituztenak,  
zuk, Goi-goiko horrek, koroatuko dituzu eta.  
Goretsia zu, Jauna, gorputzeko  
gure arreba heriotzagatik: 
ez da gizaki bizidunik ihes egin diezaiokeenik. 
Zoritxarrekoak bekatu larrian hilko direnak!  
Zorionekoak zure borondate santuan  
	 aurkituko dituenak,  
ez baitie kalterik egingo heriotza bigarrenak! 
Gorets eta bedeinka ezazue nire Jauna,  
eman eskerrak eta apaltasun handiz zerbitza.

Otoitza

Iraileko otoitza hilaren 24ean 
izango da.

2026ko irailaren eguneroko Ebanjelioa
Egunero Ebanjelioa irakurri nahi duten lagunek, egun bakoitzari dagozkion irakurgaien arabera, hemen 
dauzkate erreferentzia guztiak:

1. Lk 4,31-37
2. Lk 4, 38-44
3. Lk 5, 1-11
4. Lk 5,33-39
5. Lk 6,1-5
6. Mt 18,15-20

7. Lk 6,6-11
8. Mt 1,18-23
9. Lk 6, 20-26
10. Lk 6, 27-38
11. Lk 6,39-42
12. Lk 6,43-49

13. Mt 18,21-35
14. Jn 3, 13-17
15. Lk 2, 33-35
16. Lk 7, 31-35
17. Lk 7,36-50
18. Lk 8,1-3

19. Lk 8, 4-15
20. Mt 20,1-16
21. Mt 9,9-13
22. Lk 8, 19-21
23. Lk 9, 1-6
24. Lk 9, 7-9

25. Lk 9,18-22
26. Lk 9,43b-45
27. Mt 21,28-32
28. Lk 9,46-50
29. Jn 1, 47-51
30. Lk 9,57-62

